
				এই পাতাটির মুদ্রণ সংশোধন করা প্রয়োজন। 
Σ \ο
রাত্রি তখন প্ৰায় একটা । রমেশ লক্ষ্মীকে ঘরের মধ্যে লইয়া গিয়া, অনেক সাস্তুনা দিয়া, তাহার ভিজা কাপড় ছাড়াইল । লক্ষ্মী ঘরের এদিক ওদিক চায়, আর কঁাদিয়া উঠে ।
রমেশ বলিল, “দিদি লক্ষ্মী, এখন একটু ঘুমাও । সারাদিন মুখে জলটুকুও দেও নাই ; তার পর এই শরীর ; শেষে
তোমাকে নিয়ে বিপদে পড়তে না হয় ।”
লক্ষ্মী বলিল, “রমেশ দা, এখন তাই যে আমি চাই । বাবা
গেলেন, মা গেলেন ; আমি বেঁচে থাকলাম কেন ? আমারই যে আগে যাওয়া দরকার ছিল রমেশ দা !”
রমেশ : বলিল, “যে নিয়ে যাবার মালিক, সে ত দিদি, কারও দরকারের দিকে চায় না।--তার মত সে নিয়ে যায় ।”
লক্ষ্মী বলিল, “তুমি জান না। রমেশ দা, আমার মরবার দরকার এত বেশী কেন ?”
“সে আমার জেনে কাজ নেই দিদি । তুমি ঘুমো ও ।” লক্ষ্মী বলিল, “না দাদা, আজ আর আমার ঘুম হবে না । তুমি আমার কথা কিছুই জান না; তাই আমাকে ঘুমুতে বলছি। আমার কি ঘুম আছে ভাই ! তোমরা রাত্রে যখন মনে করেছ,

